PRILOG 1: PROGRAMSKI CILJEVI RAZVOJNOG PODRUČJA JAHORINA 
SEKTOR PODRŠKE RAZVOJU POLJOPRIVREDE
Međunarodna humanitarna organizacija World Vision International u BiH (WVI BiH) od 2009. godine implementira Razvojno područje Jahorina na području Opština/Općina Goražde, Pale i Pale-Prača. Razvojno područje predstavlja model razvijen unutar World Vision-a i podrazumjeva implementaciju niza projekata i aktivnosti na određenom geografskom području u cilju unaprijeđenja dobrobiti djece i njihovih porodica kroz sistematičan i strukturiran pristup identifikovanju potreba, razvoju projekata, te implementaciji aktivnosti. Razvojno područje Jahorina kroz implementaciju 4 projekta (Projekat Sponzorstva djece i zajednica, Projekat podrške obrazovanju, Projekat unaprijeđenja oralnog zdravlja i Projekat podrške poljoprivredi) nastoji osigurati bolje uslove za život djece u navedenim opštinama.

Kroz implementaciju projekta podrške poljoprivredi u Razvojnom području Jahorina, WVI BiH postavio je sljedeći cilj:

· Podržane porodice poljoprivrednika povećavaju prihod kroz poljoprivrednu proizvodnju, te;
· Povećati mogućnost porodica poljoprivrednika da zadovolje potrebe svoje djece.
Kako bi doprinijeli navedenom cilju, aktivnosti koje mogu biti podržane uključuju ostvarivanje vertikalne integracije (prerada primarnih poljoprivrednih proizvoda), modernizacija poljoprivredne proizvodnje kroz uvođenje mehanizacije, razvoj lanca vrijednosti na lokalnom nivou (generisanje tržišta) i sl. Bitno je napomenuti da su ovo samo neki od projekata koje organizacije mogu implementirati, te da ni u kom slučaju nisu ograničeni na navedene primjere. 
Također, svojim strateškim planom i biznis planom, WV BiH je definisao sljedeće segmente djelovanja u oblasti ekonomskog razvoja kroz koje će doprinijeti ostvarenju strateških ciljeva:
· Analizirati i utvrditi kapacitete i nedostatke lokalnih udruženja i zadruga i kreirati intervencije za poboljšanje njihovog rada;

· U zajednicama unutar Razvojnog područja, unaprijediti razumijevanje faktora multiplikacije lokalne ekonomije
· Promovisati prednosti osnivanja udruženja i zadruga
· Mobiliziratu lokalne grupe poljoprivrednika u podršci i ostvarivanju koristi od lokalnih udruženja i zadruga kroz uključivanje u rad istih;
· Podržati aktivnosti lokalnih zadruga koje doprinose boljem položaju poljoprivrednika i unaprijeđenjim uslovima proizvodnje;

· Facilitirati stvaranje mreža i saradnje između relevantnih lokalnih grupa i pojedinaca;

· Ekonomski aktivne porodice podržati u aktivnostima generisanja prihoda;

· Ekonomski neaktivnim porodicama obezbijediti inicijalne resurse kako bi se ekonomski aktivirale i generisale prihode.

Imajući u vidu sve naprijed izneseno, svi prijedlozi projekata moraju doprinositi kako glavnom cilju Projekta podrške poljoprivredi Razvojnog područja Jahorina, tako i nekom od strateških ciljeva WVI BiH. 
